
Prezident İlham Əliyevin 
sentyabrın 3-də Sumqayıta səfəri 
də bunun bariz ifadəsidir. Xatırladaq 
ki, dövlətimizin başçısı həmin gün 
şəhərdə Sumqayıt Kimya Sənaye 
Parkında “Azmonbat” Məhdud 
Məsuliyyətli Cəmiyyətinin, “Sum-
qayıt” Elektrik Stansiyasının yeni 
estakada nasos stansiyasının, 
Sumqayıt Məhkəmə Kompleksinin 
açılışında, şəhərdə güzəştli mənzil 
layihəsi çərçivəsində növbəti ya-
şayış kompleksinin təməlqoyma 
mərasimində iştirak edib. Ölkə 
rəhbəri, eyni zamanda, 20 nömrəli 
tam orta məktəbdə yaradılan şəraitlə 
tanış olub.

Yeri gəlmişkən, burada bir 
məqamı xüsusilə vurğulamaq istərdik. 
Belə ki, son illərdə müasir isteh-
sal infrastrukturuna malik sənaye 
parkının yaradılması ölkədə sənaye 
sahələrinin inkişafının, ölkə iqtisa-
diyyatının tarazlı inkişafının təmin 
edilməsini, habelə istehsal sahələrinin 
innovasiya istiqamətinin inkişafını 
nəzərdə tutan dövlət siyasətinin real-
laşdırılmasına yönəldilib. 

Sənaye parklarının yaradılması, 
həmçinin ölkənin qeyri-neft sektoru-
nun davamlı inkişafı, ölkə iqtisadiy-
yatının ixrac qabiliyyətinin, eləcə də, 
rəqabətqabiliyyətli, idxalı əvəz edən 
məhsulların istehsalının artırılması, 
məşğulluğun təmini, investisiyala-
rın və müasir texnologiyaların cəlb 
edilməsi kimi öncül vəzifələrin yerinə 
yetirilməsi baxımından xüsusilə 
əhəmiyyətlidir. Bu istiqamətdə işlər 
davam etdirilir, beynəlxalq təcrübə 
daim öyrənilir və müvafiq normativ-
hüquqi sənədlər hazırlanır. 

Sənaye parklarının yaradılma-
sı bir sıra dövlət proqramlarında, o 
cümlədən, Azərbaycan Prezidentinin 
2014-cü il 26 dekabr tarixli Sərəncamı 
ilə təsdiq edilən “Azərbaycan Res-
publikasında sənayenin inkişafına 
dair 2015-2020-ci illər üçün Dövlət 
Proqramı”nda nəzərdə tutulub. 
Bununla bağlı, xarici ölkələrin bu 
sahədəki müsbət təcrübəsinin 
ölkəmizdə tətbiqi istiqamətində 
ardıcıl tədbirlər həyata keçirilib. 
Həmçinin BMT-nin Sənaye İnkişafı 
Təşkilatının (UNIDO), Türkiyənin 
Türk Əməkdaşlıq və İnkişaf İdarəsinin 
(TİKA) ekspertlərinin tövsiyələri 
nəzərə alınmaqla bu sahədə müva-
fiq təkliflər hazırlanıb, bir sıra ardıcıl 
tədbirlər reallaşdırılıb. 

Azərbaycan Prezidentinin 
2013-cü il 24 aprel tarixli Fərmanı ilə 
“Sənaye parkları haqqında Nümunəvi 
Əsasnamə” təsdiq edilib. Qeyd 
olunan fərmanla müəyyənləşdirilib ki, 
sənaye parkı sahibkarlıq fəaliyyətinin 
həyata keçirilməsi üçün zəruri 

infrastruktura və idarəetmə qurum-
larına malik olan, müasir texno-
logiyaların tətbiqi yolu ilə rəqabət 
qabiliyyətli məhsul istehsalı və 
xidmət göstərilməsi məqsədləri üçün 
istifadə edilən, sahibkarların səmərəli 
fəaliyyətinə və inkişafına kömək edən 
ərazidir.

Azərbaycanın sənaye parkla-
rında yüksək nəticələrə nail olmaq 
üçün rezidentlərin səmərəli fəaliyyəti 
məqsədilə hər cür şərait yaradılıb, 
vergi və gömrük sahəsində stimul-
laşdırıcı tədbirlər tətbiq edilib. Belə 
ki, sənaye parklarının rezidentləri 
qeydiyyata alındıqları tarixdən 7 il 
müddətinə əmlak, torpaq, gəlir və 
ya mənfəət vergilərindən, istehsal 
məqsədilə idxal etdikləri texnikanın, 
texnoloji avadanlıqların və qurğuların 
idxalı zamanı ƏDV-dən və gömrük 
rüsumlarından azad olunublar. Bun-
dan başqa, sənaye parklarında dövlət 
vəsaiti hesabına müasir infrastruktur 
yaradılıb, sahibkarların vəsaitlərini 
investisiya qoyuluşuna yönəltmələri 
təmin edilib.

Qeyri-neft sənayesinin inkişafında 
mühüm rol oynayacaq bir məqamı 
da qeyd etmək istərdik. Belə ki, 
Prezident İlham Əliyevin müvafiq 
fərmanı ilə İqtisadiyyat Nazirliyi-
nin tabeliyindəki “Sumqayıt Kimya 
Sənaye Parkı” Məhdud Məsuliyyətli 
Cəmiyyətin əsasında İqtisadiyyat 
Nazirliyinin tabeliyində publik hüquqi 
şəxs statuslu İqtisadi Zonaların İnki-
şafı Agentliyi yaradılıb. Bu məqsədlə 
ölkədəki bəzi sənaye parkları və 
məhəllələri “Azərbaycan İnvestisiya 
Şirkəti” Açıq Səhmdar Cəmiyyətinin 
tabeliyindən çıxarılıb. Prezident 
İlham Əliyev bununla bağlı 22 yanvar 
2021-ci il tarixli sərəncam imzalayıb.

Sumqayıt Kimya Sənaye Parkın-
da fəaliyyətə başlayan “Azmonbat” 

Məhdud Məsuliyyətli Cəmiyyəti də 
ölkənin iqtisadi inkişafına mühüm təsir 
göstərəcək. Bu müəssisə respubli-
kamızda istehsalın genişləndirilməsi, 
idxalın əvəz edilməsi və yeni ixrac 
imkanlarının yaradılması baxımın-
dan çox əhəmiyyətlidir. Hazırda 
Azərbaycanda 5 sənaye parkı 
fəaliyyət göstərir. Dövlətimizin baş-
çısının bu ilin mayında imzaladığı 
fərmanla yaradılan Ağdam Sənaye 
Parkı isə sayca 6-cıdır.

Açılış mərasimində bildirilib 
ki, Cənubi Qafqazın ən böyük, 
Azərbaycanın isə ilk sənaye par-
kı olan Sumqayıt Kimya Sənaye 
Parkında 5500-dək insan daimi işlə 
təmin edilib. Parkda 24 sahibkarlıq 
subyektinə rezidentlik statusu verilib 
və onlardan 17-si istehsala başlayıb. 
Növbəti mərhələdə daha 7 rezidentin 
fəaliyyətə başlaması nəzərdə tutulur. 
Sənaye Parkında məhsul istehsalı və 
ixrac istiqamətində müsbət dinamika 
davam edir. Belə ki, 2021-ci ilin birinci 
yarısında ötən ilin müvafiq dövrü ilə 
müqayisədə 49 faiz daha çox məhsul 
istehsal edilib və 47 faiz daha çox 
ixrac həyata keçirilib.

Qeyd edək ki, Azərbaycanda 
sənayeləşmə prosesinin ardı-
cıl davam etdirilməsi, həmçinin 
qeyri-neft sənayesinin inkişafı 
Prezident İlham Əliyevin iqtisadiy-
yatın şaxələndirilməsi siyasətinin 
əsas istiqamətlərindəndir. Dünya-
da pandemiya və iqtisadi-maliyyə 
problemlərinə baxmayaraq, 
ölkəmizdə bu istiqamətdə çox böyük 
işlər görülür. İqtisadiyyatın digər 
sahələri ilə yanaşı, sənayenin inki-
şafına xüsusi önəm verilir, mövcud 
təbii və iqtisadi resursların istehsala 
cəlb edilməsi, qabaqcıl texnologiya-
ların daha geniş tətbiqi üçün sistemli 
tədbirlər həyata keçirilir.

Sənayeləşmə siyasətinə uyğun 
olaraq, ölkəmizdə daxili tələbatın 
ödənilməsində yerli məhsulların 
payını əhəmiyyətli dərəcədə artıran 
və ixrac imkanlarımızı genişləndirən 
yüzlərlə müasir sənaye müəssisəsi, 
yeni istehsal sahələri yaradılır. Sum-
qayıt Kimya Sənaye Parkında yaradı-
lan “Azmonbat” Məhdud Məsuliyyətli 
Cəmiyyəti də bu müəssisələrdən 
biridir. Müəssisə Parkda fəaliyyətə 
başlayan 17-ci rezidentdir. 

“Azmonbat”da istifadə müddəti 
bitmiş qurğuşun turşulu akkumulyator 
batareyalarının utilizasiyası aparı-
lacaq, nəticədə propilen və yüksək 
sıxlıqlı polietilen, qurğuşun külçə, 
qurğuşunlu aktiv kütlə və ammoni-
um sulfat məhlulu əldə olunacaq. 
Müəssisədə bir sıra ölkələrin qabaqcıl 
texnologiyalarından istifadə edilir. 
Yüz nəfərin daimi işlə təmin olunduğu 
müəssisədə istehsal edilən məhsullar 
daxili bazarın tələbatını ödəməklə 
yanaşı, Türkiyə, Bolqarıstan və MDB 
ölkələrinə ixrac ediləcək.

“Azmonbat” ildə 30 min ton ak-
kumulyator utilizasiya etmək gücünə 
malikdir. Bu, orta hesabla 800 min 
ədəd akkumulyator deməkdir ki, 
ondan da 15 min ton qurğuşun və 
4,5 min ton gübrə almaq mümkündür. 
İstehsal prosesi ətraf mühitə zərər 
vurmadan, ekoloji standartlara tam 
cavab verir. İstifadə müddəti bitmiş 
qurğuşun turşulu akkumulyator 
batareyalarının utilizasiyasının təşkili 
həm də xüsusi əhəmiyyətli ekoloji 
layihədir.

“Azmonbat” MMC sənaye par-
kında tətbiq edilən vergi və göm-
rük güzəştlərindən yararlanaraq, 
indiyədək xərclərinə 1 milyon manat 
məbləğində qənaət edib.

(ardı 4-cü səhifədə)

Azərbaycan Prezidentinin 
mükəmməl iqtisadi siyasət 

strategiyası Sumqayıtın 
inkişafını daha da sürətləndirib

P rezident İlham Əliyevin rəhbərliyi ilə Azərbaycanın şəhər 
və kəndlərinin sürətli inkişafı istiqamətində atılan addımlar, 
reallaşdırılan layihələr mühüm önəm daşıyır. Son 18 il ərzində 

dövlətimizin başçısının ayrı-ayrı bölgələrə səfərləri çərçivəsində 
sosial obyektlərin, yeni müəssisələrin açılış mərasimlərindəki çıxış-
ları, imzaladığı sərəncamlar, müvafiq strukturların nümayəndələrinə 
verdiyi tapşırıq və tövsiyələri də son nəticədə respublikamızın 
simasının müasirləşməsini, əhalinin sosial rifahının yaxşılaşmasını 
şərtləndirir. Bu qayğı və diqqət şəhər və kəndlərimizə yeni nəfəs 
gətirməklə yanaşı, böyük imkanlar da açır, yaşayış sahələrinin 
tərəqqisi üçün önəmli vəzifələr müəyyənləşdirir. 

Prezident İlham Əliyev “Tokio-2020”  
Yay Paralimpiya Oyunlarında növbəti qızıl 
medallar qazanan idmançılarımızı təbrik edib 

Azərbaycan Respublikasının 
Prezidenti İlham Əliyev “Tokio-2020” Yay 
Paralimpiya Oyunlarında ölkəmizə növbəti 
qızıl medalları qazandıran idmançılarımızı 
təbrik edib.

Dövlətimizin başçısı bununla bağlı 
“Twitter”dəki hesabında paylaşım edib.

Paylaşımda deyilir: 

“Paralimpiyaçılarımız bizi sevindirməkdə 
davam edir. “Tokio-2020” Yay Paralimpiya 
Oyunlarında qızıl medallarımızın sayı 14-ə 
çatdı. Qızıl medalçılarımız Lamiyə Vəliyeva 
və Orxan Aslanovu inamlı qələbələri 
münasibətilə ürəkdən təbrik edirəm!”.

AZƏRTAC

P rezident İlham Əliyevin “Azərbaycan Respublikasında iqtisadi rayonların 
yeni bölgüsü haqqında” 7 iyul 2021-ci il tarixli Fərmanında bildirilir ki, 
ölkəmizin şəhər və rayonlarının davamlı və tarazlı inkişafının təmin 

olunması məqsədilə qəbul edilmiş Azərbaycan Respublikası regionlarının sosial-
iqtisadi inkişafı dövlət proqramlarının uğurlu icrası nəticəsində şəhər, qəsəbə 
və kəndlərimizin siması köklü şəkildə dəyişib, regionların iqtisadi potensialı 
artıb, infrastruktur təminatı, əhaliyə göstərilən dövlət xidmətlərinin keyfiyyəti, 
biznes və investisiya mühiti yaxşılaşıb, əhalinin rifah halı yüksəlib. Ardıcıl olaraq 
reallaşdırılan məqsədyönlü islahatlar və genişmiqyaslı tədbirlər respublikamızın 
iqtisadi və hərbi-müdafiə qüdrətini daha da gücləndirib və 44 günlük Vətən 
müharibəsində parlaq qələbənin qazanılmasına güclü zəmin yaradıb.
Sənəddə, eyni zamanda, vurğulanır ki, 

hazırda düşməndən təmizlənən ərazilərin 
bərpası, gələcək inkişafının təmin olunması, 
zəruri infrastrukturun yaradılması və əhalinin 
doğma torpaqlarına qayıdışı istiqamətində 
genişmiqyaslı tədbirlər həyata keçirilir. Azad 
olunan torpaqların zəngin iqtisadi potensialın-
dan, təbii sərvətlərindən və geniş turizm im-
kanlarından səmərəli istifadə etməklə onların 
bərabər inkişafı üçün nəzərdə tutulan bütün 
işlərin vahid proqram əsasında aparılmasının 
məqsədəmüvafiqliyi həmin ərazilərin iqtisadi 
rayonlar üzrə bölgüsünə yenidən baxılmasını 
şərtləndirir.

Fərmanda ölkəmizin iqtisadi rayonla-
rının yeni bölgüsünü fərqləndirən bir sıra 
məqamlar öz ifadəsini tapıb. Belə ki, Bakı 
Abşeronun tərkibindən ayrılaraq, ayrıca 
bir iqtisadi rayon kimi qəbul edilib. Bundan 
başqa Şərqi Zəngəzur və Qarabağ iqtisadi 
rayonları da yaradılıb.

“Azərbaycan Respublikasında iqtisadi 
rayonların yeni bölgüsü haqqında” Fərmanda 
Şərqi Zəngəzur və Qarabağ iqtisadi ra-
yonlarının yaradılmasının zəruriliyi də öz 
ifadəsini tapıb. Burada qeyd olunur ki, 
Zəngəzur dağ silsiləsi ilə əhatə olunan, Laçın 
və Kəlbəcərdən Naxçıvana qədər böyük 
bir ərazini tutan Zəngəzur yaylasının şərq 

hissəsində, Ermənistanla sərhəddə yerləşmiş 
və eyni coğrafi məkanda, tarixən birlikdə, 
habelə uzun illər 1861-ci ildə yaradılmış 
Zəngəzur qəzasının tərkibində olmaları və 
ənənəvi sosial-iqtisadi, tarixi-mədəni bağlı-
lıqları Zəngilan, Qubadlı, Cəbrayıl, Laçın və 
Kəlbəcər rayonlarının vahid iqtisadi rayonda 
birləşdirilməsini zəruri edir.

Ağdam, Şuşa, Füzuli, Tərtər, Xocavənd, 
Xocalı rayonları və Xankəndi şəhəri, habelə 
Qarabağ bölgəsinə aid olan Ağcabədi 
və Bərdə rayonları da daxil olmaqla 
özünəməxsus zəngin tarixi-mədəni irsə, 
əsrarəngiz təbiətə malik qədim Qarabağ 
bölgəsinin bərpası və sürətli inkişafının təmin 
edilməsi üçün yeni Qarabağ iqtisadi rayonu-
nun da yaradılması vacibdir.

Dövlətimizin başçısı son çıxışlarının 
birində bu barədə deyib: “Biz Qarabağı və 
Şərqi Zəngəzuru bərpa etmək üçün xüsusi 
proqram qəbul etdik. Bu proqram bir neçə ili 
əhatə edir və birinci il – 2021-ci il üçün proq-
ram icra olunur. Bu gün o bölgələrdə gedən 
quruculuq-abadlıq işləri göz önündədir. Bir 
çoxları üçün bu, çox gözlənilməz oldu və 
bəziləri təəccüb edirlər ki, biz bu işləri belə 
yüksək templərlə görürük. 

(ardı 2-ci səhifədə)

Tarixi ədalət 

bərpa edildi

(əvvəli 1-ci səhifədə)
Əlbəttə, burada təkcə maliyyə 

vəsaiti kifayət etməz. Gərək bu ge-
nişmiqyaslı layihələri icra etmək üçün 
texniki imkanlar olsun, kadr potensialı 
olsun, daxili resurslar olsun. Biz bütün 
bu gücləri səfərbər etmişik və bu gün 
erməni vəhşiliyinin fəsadlarını aradan 
qaldırırıq. Mən demişdim, biz Qara-
bağı və Şərqi Zəngəzuru cənnətə 
çevirəcəyik. Biz bunu edəcəyik. Necə 
ki, bu günə qədər verilən bütün vədlər 
həyatda öz əksini tapdı, bir dənə də 
olsun vəd yerinə yetirilməmiş qalmadı 
və İkinci Qarabağ müharibəsindəki 
parlaq Qələbəmiz buna əyani sübut-
dur”.

Prezident İlham Əliyev daha sonra 
qeyd edib: “Əgər 1923-cü il 7 iyul tari-
xi xalqımızın faciəsi idisə, 2021-ci ildə 
biz artıq bu qara səhifəni də qapadıq. 
Artıq 7 iyul gözəl bir tarix kimi tarixdə 
qalacaq. Çünki 2021-ci il iyulun 7-də 
mənim tərəfimdən Qarabağ və Şərqi 
Zəngəzur iqtisadi zonalarının yaradıl-
masına dair fərman imzalandı, tarixi 
ədalət bərpa edildi”.

Bəli, bu, bir həqiqətdir ki, 
Azərbaycanın ərazilərinin işğaldan 
azad edilməsi Şərqi Zəngəzur və 
Qarabağ iqtisadi rayonlarının təsis 
olunmasını şərtləndirib. Beləliklə, 
Şərqi Zəngəzur və Qarabağ iqti-
sadi rayonlarının yaradılması ilə 
Azərbaycan iqtisadiyyatı bir neçə 
dəfə böyüyüb, iqtisadiyyatın regional 
və sektoral strukturu dəyişib, habelə 
Qarabağın iqtisadi dövriyyəyə qayıt-
ması və regional kommunikasiyaların, 
o cümlədən, Zəngəzur dəhlizinin açıl-
ması perspektivi yeni reallıqlar üzə 
çıxarıb. Fərmanda göstərildiyi kimi, 
Qarabağ bölgəsinin sürətli inkişafına 
zəmin yaranıb. 

Şərqi Zəngəzur və Qarabağ 
iqtisadi rayonlarının yaradılması 
bu ərazilərin bərpası və inkişa-
fı istiqamətində həyata keçirilən 
tədbirlərin səmərəliliyinin artırılma-
sına töhfə verəcək. Ölkədə iqtisadi 
idarəetmədə çevikliyin təmin olunma-
sına, institusional islahatlar aparıl-
masına xidmət edəcək, xüsusən də 
iqtisadi rayonlar üzrə planlaşdırma 
işinin səmərəliliyini artıracaq. Region-
ların sosial-iqtisadi inkişaf proqramı, 
eyni zamanda, Qarabağın inkişaf 
strategiyası da iqtisadi rayonların yeni 
bölgüsünə uyğunlaşdırılacaq.

Milli Məclisin İqtisadiyyat, sənaye 

və sahibkarlıq komitəsinin üzvü Vüqar 
Bayramov söhbət zamanı dedi:

– İqtisadi rayonların indiki təsnifatı 
Azərbaycan iqtisadiyyatının inkişafı 
və rayonlarımızın iqtisadi potensia-
lının genişləndirilməsi baxımından 
vacibdir. Bununla bərabər, iqtisadi 
rayonlar sırasına Qarabağ və Şərqi 
Zəngəzur iqtisadi rayonlarının adla-
rının daxil edilməsi də böyük önəm 
daşıyır. Bu, həm strateji, həm iqtisa-
di, həm də tarixi baxımdan mühüm 
qərar, əhəmiyyətli bir addımdır. 
Əvvəlki Yuxarı Qarabağ və Kəlbəcər–
Laçın iqtisadi rayonları bölgüsündə 
yerləşən rayonlar indi artıq Qarabağ 
iqtisadi rayonunda yer alır. Şərqi 
Zəngəzur isə həmin bölgənin iqtisadi 
potensialından istifadə edilməsi və 
genişləndirilməsi baxımından xüsusi 
diqqət çəkir. 

Qarabağ iqtisadi rayonunun həm 
sənaye, həm turizm, həm də aqrar 
sektorda böyük potensialı var. Şərqi 
Zəngəzur da kifayət qədər böyük po-
tensiala malik iqtisadi rayondur. Ha-
zırda işğaldan azad edilmiş ərazilərdə 
bərpa-quruculuq tədbirləri həyata 
keçirilir. Yeni bölgü düşməndən 
təmizlənən ərazilərimizdə, bütövlükdə 
Qarabağda bərpa və yenidənqurma 
prosesinin daha sürətlə aparılması-
na, iqtisadi inkişafın formalaşmasına 
imkan verəcək.

Bir sözlə, yeni təsnifat Qarabağın 
iqtisadi potensialından daha geniş 
istifadə edilməsinə zəmin yaradacaq. 
Xüsusən nəzərə alınmalıdır ki, Şərqi 
Zəngəzur Zəngəzur dəhlizi vasitəsi 
ilə Naxçıvan Muxtar Respublikası və 
qardaş Türkiyəyə çıxış imkanı əldə 
edəcək. Bu isə Şərqi Zəngəzur iqtisa-
di rayonunun, həm də strateji, coğrafi 
baxımdan əhəmiyyətini göstərən 
amillərdən biridir. Bu baxımdan, 
yeni təsnifat Azərbaycanda iqtisadi 
inkişafın sistemliliyi və dayanıqlığını 
təmin etmək baxımından vacib ol-
maqla yanaşı, işğaldan azad olunmuş 
ərazilərimizin iqtisadi potensialından 
daha geniş şəkildə istifadə etməyə  
imkan verəcək. Bu da təbii ki, həmin 
ərazilərimizdə iqtisadi inkişafa daha 
qısa zamanda nail olunmasını 
şərtləndirəcək. 

Hazırda işğaldan azad edilən 
ərazilərdə elektrik təsərrüfatının 
qurulması ilə yanaşı, yol infrastruktu-
runun da bərpası diqqət mərkəzində 
saxlanılır. Müharibədən sonra bu 

istiqamətdə başlanan işlər bu gün 
sürətlə davam etdirilir. Bərdə–Ağdam 
avtomobil yolu tikilir, Zəfər yoluna 
asfalt döşənməsinin sentyabr ayında 
yekunlaşması nəzərdə tutulur. Paralel 
olaraq Füzuli–Şuşa, Horadiz–Ağbənd 
yolları çəkilir. Zəngilan–Qubadlı–
Laçın, eyni zamanda, Füzuli–Hadrut, 
Füzuli–Cəbrayıl yollarının tikintisi 
də sürətlə aparılır. Bütün bunlarla 
bərabər, Kəlbəcərə rahat çatmaq 
üçün Göygöldən Ömər aşırımı üzrə 
yolun çəkilişi də diqqətdə saxlanılır. 

Yeri gəlmişkən, Göygöl və 
Kəlbəcər rayonlarını birləşdirən 
Toğanalı–Kəlbəcər–İstisu avtomobil 
yolunun layihə uzunluğu 80,7 kilometr 
təşkil edir. Dövlət başçısının tapşırığı-
na əsasən, avtomobil yolu Qarabağın 
inkişaf planı nəzərə alınmaqla 2-4 
hərəkət zolaqlı olmaqla 1-ci və 2-ci 
texniki dərəcəyə uyğun olaraq inşa 
edilir.

Layihənin keçdiyi ərazinin sərt 
dağlıq və qayalıq relyefinin olma-
sını nəzərə alaraq, yolun əsas 
hissəsinin II texniki dərəcəyə uyğun, 
yəni hərəkət hissəsinin 2 zolaqdan, 
yoxuşlarda isə əlavə zolaq verilməklə 
tikintisi nəzərdə tutulub. Tunel və 
körpü olan hissələrdə isə 1-ci texniki 
dərəcəyə uyğun 4 hərəkət zolağının 
inşası planlaşdırılır.

Yeni inşa edilən yol boyunca 
layihəyə uyğun suların ötürülməsini 
təmin etmək məqsədilə ümumi 
uzunluğu 2575 metr olan 103 dairəvi 
boru, həmçinin zəruri olan yerlərdə 
ümumi uzunluğu 450 metr olan 5 yeni 
avtomobil körpüsünün inşası işləri də 
icra olunacaq.

Toğanalı–Kəlbəcər–İstisu avtomo-
bil yolu başlanğıcını Göygöl rayonu-
nun Toğanalı kəndindən götürməklə 
işğaldan azad edilmiş Kəlbəcər 
rayonunun ərazisindən keçir. Bu 
üzdən sözügedən rayonun bir-çox 
yaşayış məntəqələri ilə yanaşı, rayon 
mərkəzinə və məşhur İstisu ərazisinə 
qədər rahat gediş-gəlişi təmin 
edəcək.

Burada bir məsələni də xatır-
latmaq istərdik. Göygöldən Ömər 
aşırımı üzrə yol dövlətimizin başçı-
sının çıxışlarının birində vurğuladığı 
kimi, heç vaxt olmayıb. Sadəcə, cığır 
kimi istifadə edilib: “Qış aylarında 
heç vaxt ondan istifadə olunmayıb. 
Biz indi yol çəkirik, tunellər çəkirik ki, 
ilin bütün mövsümlərində o yoldan 

istifadə edə bilək. Eyni zamanda, 
biz Göygölü də turizm mərkəzi kimi 
Kəlbəcərin gələcək mənzərəli turist 
mərkəzləri ilə bağlamış oluruq. Digər 
yollar, Kəlbəcər, Laçın rayonların-
da hərbi əhəmiyyətli yollar çəkilir. 
Bu yolların ümumi uzunluğu 700 
kilometrə qədərdir. Çünki orada yol 
olmayıb, sərhədə gedən istiqamətdə 
yol olmayıb. Orada qar may ayında 
əriyib. İndi qış gələnə qədər – qış da 
oktyabr ayında gələcək, – oktyabr 
ayına qədər biz orada nə qədər yol 
çəkməliyik və bunu edirik. Bu, böyük 
miqyaslı işdir, mətbuatda çox da 
işıqlandırılmır. Təbiidir, amma strateji 
nöqteyi-nəzərdən və sərhəddə öz 
mövqelərimizi möhkəmləndirmək 
nöqteyi-nəzərindən bu yolların çox 
böyük əhəmiyyəti var”.

Qarabağda reallaşan infrastruktur 
layihələri beynəlxalq yükdaşımalar 
baxımından da mühüm önəm kəsb 
edir. Hazırda Füzulidə Horadiz şəhəri 
ilə Zəngilan rayonunu birləşdirən 
dəmiryol xəttinin inşası davam etdi-
rilir. Bu dəmiryol xətti də Zəngəzur 
dəhlizinə inteqrasiya olunacaq. 
Başqa sözlə, Qarabağda formala-
şan nəqliyyat infrastrukturunun, o 
cümlədən, Azərbaycanda reallaşmış 
nəqliyyat sisteminin işğaldan azad 
olunan ərazilər vasitəsilə beynəlxalq 
nəqliyyat dəhlizlərinə inteqrasiyası 
mümkün olacaq.

Zəngəzur dəhlizi Şərq-Qərb 
beynəlxalq nəqliyyat dəhlizinə 
qovuşacaq. Nəticədə Füzuli ra-
yonunda formalaşan infrastruktur 
beynəlxalq nəqliyyat dəhlizlərinə 
inteqrasiya olunmaqla daha çox yük 
və sərnişindaşımalar imkanı əldə 
edəcək. 

Prezident İlham Əliyevin bildir-
diyi kimi, Qarabağda bütün bərpa-
quruculuq işləri Azərbaycanın öz 
maliyyə gücü ilə, heç bir yerdən 
maddi yardım almadan reallaşdırılır. 
Düzdür, bununla bağlı Azərbaycan 
tərəfindən xarici şirkətlər dəvət 
olunublar. Amma onlar podratçı 
qismində fəaliyyət göstərirlər. Bütün 
vəsait dövlət büdcəsindən xərclənir: 
“Dövlət büdcəsi üçün bu, böyük 
yükdür. Təbiidir, amma biz bunu 
edirik, edəcəyik. Dediyim kimi, Qa-
rabağı və Şərqi Zəngəzuru cənnətə 
çevirəcəyik”.

“Xalq qəzeti”

Tarixi ədalət bərpa edildi Birinci vitse-prezident Mehriban Əliyeva 
Yay Paralimpiya Oyunlarında uğur 
qazanan idmançılarımızı təbrik edib

Azərbaycan Respublikasının Birinci vitse-prezidenti Mehriban Əliyeva 
“Tokio-2020” Yay Paralimpiya Oyunlarında uğur qazanan idmançılarımızı 
təbrik edib.

Birinci vitse-prezidentin “Instagram” 
hesabında bununla bağlı etdiyi 
paylaşımda deyilir:

“Azərbaycan “Tokio-2020” Yay 
Paralimpiya Oyunlarında iştirakını başa 
çatdırdı! Növbəti qızıl medalları Orxan 
Aslanov və Paralimpiyada rekordunu 
təzələmiş Lamiyə Vəliyeva qazandılar! 
Bütün qalibləri səmimi-qəlbdən təbrik 
edirəm! İdmançılarımıza təşəkkür edirəm! 

Siz Azərbaycanı layiqincə təmsil etdiniz! 
Yüksək bacarıq, qətiyyət, məqsədyönlülük 
nümayiş etdirərək, siz bütün 
azarkeşlərinizin ümidlərini doğrultdunuz! 
Bizim 14 qızıl, 1 gümüş və 4 bürünc 
medalımız var! Buna görə çox sağ olun! 
Hər birinizə möhkəm cansağlığı, sevinc, 
səadət, yeni-yeni qələbələr və nailiyyətlər 
arzulayıram!”.

AZƏRTAC

Milli Məclisin Sədri Parlament 
Sədrlərinin V Ümumdünya 
Konfransında iştirak edəcək

Milli Məclisin Sədri Sahibə Qafarova Parlament Sədrlərinin V Ümumdünya 
Konfransında iştirak etmək üçün sentyabrın 5-də Avstriyanın paytaxtı Vyana 
şəhərinə işgüzar səfər edəcək.

Milli Məclisin Mətbuat və ictimaiyyətlə 
əlaqələr şöbəsindən AZƏRTAC-a bildiriblər 
ki, Parlamentlərarası İttifaqın, Avstriya parla-
mentinin təşkilatçılığı və BMT ilə əməkdaşlıq 
əsasında baş tutacaq konfransdan əvvəl 
Qadın Parlament Sədrlərinin 13-cü Görü-
şü keçiriləcək. Görüşdə Milli Məclisin sədri 
müzakirə olunacaq məsələlərlə bağlı çıxış 
edəcək. 

Parlament Sədrlərinin V Ümumdün-
ya Konfransında spikerlər pandemiya ilə 

mübarizə, post-COVID dövründə gözləntilər, 
iqlim dəyişikliyi ilə bağlı təxirəsalınmaz 
tədbirlər, dezinformasiyanın qarşısının 
alınması, gənclərin siyasətdə iştirakı, gender 
bərabərliyi mövzularında fikir mübadiləsi 
aparacaqlar.

Səfər çərçivəsində Milli Məclis sədrinin 
konfransda iştirak edən  nümayəndə 
heyətlərinin rəhbərləri və digər rəsmi şəxslərlə 
də bir sıra görüşləri nəzərdə tutulub. 

Səfər sentyabrın 9-da başa çatacaq.

Milli Məclisin Sədri Sahibə Qafarova videokonfrans 
formatında seçicilərin növbəti qəbulunu keçirib

Milli Məclisin Mətbuat və 
ictimaiyyətlə əlaqələr şöbəsindən 
AZƏRTAC-a bildiriblər ki, 
videoqəbulda Sahibə Qafarova 
seçicilərin müxtəlif məsələlərlə 
əlaqədar müraciətlərini dinləyib. 
Qəbulda iştirak edən bəzi seçicilər isə 
əvvəlki qəbullarda və müraciətlərdə 
qaldırılan bir sıra məsələlərin 
həllinə görə ölkə rəhbərliyinə 
minnətdarlıqlarını bildiriblər. 
Qeyd olunub ki, bundan öncəki 
videoqəbullarda seçicilər tərəfindən 
qaldırılan məsələlərlə bağlı mü-
vafiq dövlət qurumlarına sorğular 
göndərilib, bir qisim məsələlər artıq 
müsbət həllini tapıb.

Videoqəbulda Sahibə Qafarova 
Prezident İlham Əliyevin rəhbərliyi 
ilə ölkəmizdə vətəndaşların sosial-
müdafiəsinin və həyat şəraitlərinin 
yaxşılaşdırılması, regionlarda 
infrastruktur təminatının daha da 

gücləndirilməsi, yaxşılaşdırılması 
və müasirləşdirilməsi istiqamətində 
görülən işlər barədə məlumat 
verərək deyib ki, Azərbaycan so-
sial dövlətdir və həyata keçirilən 
siyasətin mərkəzində insan ami-
li, ölkə vətəndaşlarının mənafeyi 
dayanır. O xüsusi olaraq qeyd edib 
ki, hətta pandemiya şəraitində belə 
sosial layihələrin icrası davam etdi-

rilir. Sahibə Qafarova vurğulayıb ki, 
dövlətin bu sahədə gördüyü işlərə Bi-
rinci vitse-prezident Mehriban xanım 
Əliyevanın rəhbərlik etdiyi Heydər 
Əliyev Fondu da mühüm töhfələr 
verir.

Milli Məclisin sədri ölkəmizdə ko-
ronavirus infeksiyasının yayılmasının 
qarşısının alınması və əhalinin sosial 
müdafiəsinin daha da gücləndirilməsi 

istiqamətində görülən tədbirlər 
haqqında da məlumat verərək hər 
kəsin Nazirlər Kabineti yanında 
operativ qərargahın tövsiyələrinə 
əməl etməyinin vacibliyini vurğula-
yıb. O, seçiciləri mövcud vəziyyətlə 
əlaqədar zəruri sosial davranış, şəxsi 
gigiyena və tibbi-profilaktik qaydalara 
əməl etməyə, sosial məsafəyə riayət 
etməyə çağırıb.

Videoqəbulda Milli Məclisin sədri 
seçicilərə ötən il Prezident, müzəffər 
Ali Baş Komandan İlham Əliyevin 
rəhbərliyi ilə Vətən müharibəsində 
qazanılan möhtəşəm qələbə və ərazi 
bütövlüyümüzün bərpa olunması, 
azad edilmiş ərazilərimizdə həyata 
keçirilən yenidənqurma və bərpa 
işləri, şəhid ailələrinə və əlillərə 
yüksək dövlət qayğısı, həmçinin Milli 
Məclisin fəaliyyəti və digər məsələlər 
barədə də məlumat verib.

Qeyd edək ki, videoqəbulda 
Şəmkir rayon İcra Hakimiyyətinin 
nümayəndələri də iştirak edib. Seçici 
müraciətlərində əksini tapan bəzi 
məsələlər yerli xarakterli olduğun-
dan baxılması üçün icra hakimiyyəti 
nümayəndələrinə yönləndirilib. 
Digər müraciətlərin araşdırılması 
üçün aidiyyəti orqanlara sorğular 
göndərilib. 

Sentyabrın 4-də 98 saylı Şəmkir şəhər 
seçki dairəsindən deputat, Milli Məclisin Sədri 
Sahibə Qafarova videokonfrans formatında 
seçicilərin növbəti qəbulunu keçirib.

Bolqarıstan qəzeti Azərbaycanın  
işğaldan azad olunmuş ərazilərində 
aparılan bərpa-quruculuq işlərindən yazıb

Bolqarıstanın nüfuzlu  “24 Chasa” qəzetində bu ölkənin 
Milli Televiziyasının aparıcısı, tanınmış jurnalist Georgi 
Milkovun “Qarabağ – Qafqazın “qara” bağı minalardan və 

keçmişindən təmizlənir” sərlövhəli geniş məqaləsi dərc olunub.
Ölkəmizin Bolqarıstandakı 

səfirliyindən AZƏRTAC-a bildiriblər 
ki, məqalədə Qarabağın bir zaman 
çiçəklənən şəhərlərinin, o cümlədən, 
Azərbaycanın rəmzi hesab olunan 
Şuşanın erməni işğalı nəticəsində 
viran edildiyi, bu ərazilərdə ermənilər 
tərəfindən külli miqdarda minanın 
basdırıldığı vurğulanır. 

Vətən müharibəsi barədə məlumat 
verən G.Milkov 44 günlük döyüşlər 
zamanı Azərbaycanın cəbhə xəttindən 
uzaqda yerləşən Gəncə şəhərində 
heç bir hərbi infrastrukturun möv-
cud olmadığı ərazilərə Ermənistan 
tərəfindən xaincəsinə müxtəlif 
tipli raket zərbələrinin endirilməsi 
nəticəsində 26 yerli sakinin öldürül-
düyünü, 130 nəfərin yaralandığını və 

çoxlu sayda mülki obyektin dağıdıldı-
ğını diqqətə çatdırır. 

Məqalədə işğaldan azad edilmiş 
ərazilərdə aparılan bərpa işləri barədə 
ətraflı məlumat verilir, burada hava li-
manının, dəmir və avtomobil yollarının 
tikildiyi, eləcə də digər lazımi infrast-
ruktur layihələrinin sürətlə həyata keçi-
rildiyi bildirilir. Qeyd olunur ki, aparılan 
işlər bölgədə davamlı sülhün və inki-
şafın əsasını təşkil edir. Bu xüsusda, 
Zəngəzur dəhlizinin fəaliyyətə baş-
lamasının regionun bütün dövlətləri 
üçün faydalı olacağı vurğulanır.

“Tank biatlonu” müsabiqəsinin 
final mərhələsi keçirilir

“Beynəlxalq Ordu Oyunları – 2021” yarışlarının son günündə “Tank 
biatlonu” müsabiqəsinin final mərhələsi keçirilir. 

Müdafiə Nazirliyinin mətbuat xidmətindən 
bildiriblər ki, bütün rəqiblərini geridə qoyan 
Azərbaycan, Çin, Qazaxıstan və Rusiya 
komandaları müsabiqənin final mərhələsində 
yarışır.

Yarışların bağlanış 
mərasimində iştirak etmək 
üçün Moskvada səfərdə olan 
Azərbaycan Respublikasının 
müdafiə nazirinin müavini 
– Quru Qoşunların koman-
danı general-mayor Ənvər 
Əfəndiyev əvvəlcə “Dostluq 
Evi”ndə təşkil olunan sərginin 
Azərbaycana aid bölməsində 
milli-mənəvi dəyərləri özündə 
əks etdirən və tarixi köklərə 
bağlanan müxtəlif eksponatlar 

və ədəbiyyatla tanış olub.
Nazir müavini yüksək peşəkarlıq göstərən 

tankçılarımızın uğurlu çıxışını izləyib.

